
Shri Shastri(Ayyappa) Suprabhatam

ಶ್ರೀಶಾಸ್ತೃ(ಅಯ್ಯಪ್ಪ)ಸುಪ್ರಭಾತಂ

ಮೋಹಿನೀಸುಪ್ರಜಾ ಶಾಸ್ತಃ ಪೂರ್ವಾಸಂಧ್ಯಾ ಪ್ರವರ್ತತೇ .

ಉತ್ತಿಷ್ಠ ನರಶಾರ್ದೂಲ ಕರ್ತವ್ಯಂ ದೈವಮಾಹ್ನಿಕಂ .. 1..

ಉತ್ತಿಷ್ಠೋತ್ತಿಷ್ಠ ಶಬರೀಶ ಉತ್ತಿಷ್ಠ ವ್ಯಾಘ್ರ/ಗಜವಾಹನ .

ಶ್ರೀಪೂರ್ಣಪುಷ್ಕಲಾಕಾಂತ ತ್ರೈಲೋಕ್ಯಂ ಮಂಗಲಂ ಕುರು .. 2..

ಶಾಸ್ತಃ ಸಮಸ್ತಜಗತಾಂ ಮಹಿಷೀನಿಹಂತಃ
ಶ್ರಿತಹೃದ್ವಿಹಾರಿ ಮನೋಹರದಿವ್ಯಮೂರ್ತೇ .

ಶ್ರೀಸ್ವಾಮಿನ್ ಶ್ರಿತಜನಪ್ರಿಯ ದಾನಶೀಲ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 3..

ತವ ಸುಪ್ರಭಾತಮರವಿಂದಲೋಚನ
ಭವ ಸುಪ್ರಸನ್ನಮುಖಚಂದ್ರಮಂಡಲ .

ಋಷಿಸಿದ್ಧದೇವಪ್ರಮುಖೈಃ ಸಮರ್ಚಿತ
ಶಬರಿಶೈಲನಾಥ ಶರಣಂ ದಯಾನಿಧೇ .. 4..

ಪ್ರಾತಃ ಪ್ರಬುದ್ಧಋಷಯಸ್ಸಮುಪಾಸ್ಯ ಸಂಧ್ಯಾಂ
ಆಕಾಶಸಿಂಧುಕಮಲಾನಿ ಮನೋಹರಾಣಿ .

ಆದಾಯ ಪಾದಯುಗಮರ್ಚಯಿತುಂ ಪ್ರಪನ್ನಾಃ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 5..

ಅಬ್ಜಾನನ ಹರಿಹರೋದ್ಭವ ಸುಂದರಾಂಗ
ತ್ವದ್ವಿಕ್ರಮಾದಿಚರಿತಂ ವಿಬುಧಾಃ ಸ್ತುವಂತಿ .

ಭಾಷಾಪತಿಃ ಪಠತಿ ವಾಸರಶುದ್ಧಿಮಾರಾತ್
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 6..

ಈಷತ್ಪ್ರಫುಲ್ಲಸರಸೀರುಹನಾರಿಕೇಲ-

ಪೂಗದ್ರುಮಾದಿ ಸುಮನೋಹರಪಾಲಿಕಾನಾಂ .

ಆವಾತಿ ಮಂದಮನಿಲಃ ಸಹದಿವ್ಯಗಂಧೈಃ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 7..

ಉನ್ಮೀಲ್ಯ ನೇತ್ರಯುಗಮುತ್ತಮಪಂಜರಸ್ಥಾಃ
ಪಾತ್ರಾವಶಿಷ್ಟಕದಲೀಫಲಪಾಯಸಾನಿ .

ಭುಕ್ತ್ವಾ ಸಲೀಲಮಥ ಕೇಲಿಶುಕಾಃ ಪಠಂತಿ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 8..

ಭೃಂಗಾವಲೀ ಚ ಮಕರಂದರಸಾನುವಿದ್ಧ-
ಝಂಕಾರಗೀತನಿನದೈಃ ಸಹ ಸೇವನಾಯ .

ನಿರ್ಯಾತ್ಯುಪಾಂತಸರಸೀಕಮಲೋದರೇಭ್ಯಃ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 9..

ಪದ್ಮೇಶಮಿತ್ರಶತಪತ್ರಗತಾಲಿವರ್ಗಾಃ
ಹರ್ತುಂ ಶ್ರಿಯಂ ಕುವಲಯಸ್ಯ ನಿಜಾಂಗಲಕ್ಷ್ಮ್ಯಾ .

ಭೇರೀನಿನಾದಮಿವ ಭಿಭ್ರತಿ ತೀವ್ರನಾದಂ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 10..

ಶ್ರೀಮನ್ನಭೀಷ್ಟವರದಾಖಿಲಲೋಕಬಂಧೋ
ಶ್ರೀಧರ್ಮಶಾಸ್ತ(ಃ)ಜಗದೇಕದಯೈಕಸಿಂಧೋ .

ಶ್ರೀದೇವತಾಗೃಹಭುಜಾಂತರದಿವ್ಯಮೂರ್ತೇ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 11..

ಸೇವಾಪರಾ ಋಷಿಸುರೇಶಕೃಶಾನುಧರ್ಮ-
ರಕ್ಷೋಽಮ್ಬುನಾಥಪವಮಾನಧನಾಧಿನಾಥಾಃ .
ಬದ್ಧಾಂಜಲಿಪ್ರವಿಲಸನ್ನಿಜಶೀರ್ಷದೇಶಾಃ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 12..

ಸೂರ್ಯೇಂದುಭೌಮಬುಧವಾಕ್ಪತಿಕಾವ್ಯಸೌರಿ-

ಸ್ವರ್ಭಾನುಕೇತುದಿವಿಷತ್ಪರಿಷತ್ಪ್ರಧಾನಾಃ .
ತ್ವತ್ಪಾದದರ್ಶನಾಯಾತ್ಯುತ್ಸುಕಾಃ ಪ್ರತೀಕ್ಷನ್
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 13..

ತ್ವತ್ಪಾದಧೂಲಿಭರಿತಸ್ಫುರಿತೋತ್ತಮಾಂಗಾಃ
ಸ್ವರ್ಗಾಪವರ್ಗನಿರಪೇಕ್ಷನಿಜಾಂತರಂಗಾಃ .
ಕಲ್ಪಾಗಮಾಕಲನಯಾಽಽಕುಲತಾಂ ಲಭಂತೇ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 14..

ತ್ವದ್ಗೋಪುರಾಗ್ರಶಿಖರಾಣಿ ನಿರೀಕ್ಷಮಾಣಾಃ
ಸ್ವರ್ಗಾಪವರ್ಗಪದವೀಂ ಪರಮಾಂ ಶ್ರಯಂತಃ .
ಮರ್ತ್ಯಾ ಮನುಷ್ಯಭುವನೇ ಮತಿಮಾಶ್ರಯಂತೇ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 15..

ಶ್ರೀಶಬರಿನಾಯಕ ದಯಾದಿಗುಣಾಮೃತಾಬ್ಧೇ
ದೇವಾಧಿದೇವ ಜಗದೇಕಶರಣ್ಯಮೂರ್ತೇ .

ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 16..

ಶ್ರೀಶಬರಿನಾಥ ಪುರುಷೋತ್ತಮ ದೇವದೇವ
ಶ್ರೀಭೂತನಾಥ ಶಿವಪುತ್ರಕ ದೀನಬಂಧೋ .

ಮೃಗಯಾಪ್ರಿಯ ಶರಣಾಗತಪಾರಿಜಾತ
ಶ್ರೀಶಬರಿನಾಥಗುರವೇ ತವ ಸುಪ್ರಭಾತಂ .. 17..

ಕಂದರ್ಪದರ್ಪಹರಸುಂದರ ದಿವ್ಯಮೂರ್ತೇ
ಕಾಂತಾರವಾಸ ವಿಪುಲಾಕ್ಷ ದಯಾಽಽರ್ದ್ರಚಿತ್ತ .

ಭಾಸ್ವಾನುದೇತಿ ವಿಕಚಾನಿ ಸರೋರುಹಾಣಿ

ವೇದಾಂತವೇದ್ಯನಿಜವೈಭವಭಕ್ತಭೋಗ್ಯ

